
 Buyuk ipak yo`li mil. av. I ming yillikning 2- yarmidan to 

millodiy XV asrgacha, ya’ni suv yo`llari qaror topguncha 

sharqni g`arb bilan bog`lagan asosiy savdo yo`li bo`lib, u 

Xitoy, Hindiston, O`rta Osiyo, yaqin Sharq hamda O`rta 

dengiz mamlakatlari o`rtasidagi savdo-sotiq va madaniy 

aloqalarning rivojlanishida muhim rol o`ynagan.  O`rta 

Osiyo Buyuk ipak yo`li chorrahalarida joylashgan 

bo`lganligi uchun ham bu yo`lning ta’siri va ahamiyati 

juda katta bo`lgan. Buyuk ipak yo`li orqali dunyo 

madaniyatining beshigi bo`lgan mamlakatlar o`rtasidagi 

jug`rofiy va milliy to`siqlardan ustun turadigan 

chinakam xalqaro muloqotlarga yo`l ochilgan. Bugun 

jahon madaniyati erishgan cho`qqidan sezayotganligini 

guvohi bo`lamiz.  

Tadqiqotchilarning fikrlariga qaraganda, mil. avv. III asrning oxiri-II asrlarda xalqaro 

ahamiyatga va aniq yo'nalishga ega bo'lgan savdo tranzit yo'li shakllana boshlaydi. Buyuk ipak 

yo'li orqali Xitoydan ipak, chinni idishlar,choy va boshqa mahsulotlar chet mamlakatlarga 

chiqarilgan. Bu yo'l orqali O'rta Osiyodan Xitoyga turli xil gazlamalar, qo'y terisi, qurol, 

qimmatli toshlar, otlar olib borilgan. Buyuk ipak yo'li Xitoyning qadimgi markazi Siandan 

boshlanib, Lanchjou orqali Dunxuanga keladi. Bu yerda u ikkiga ajraladi. Ipak yo'lining janubi-

g'arbiy tarmog'i Taklamakon sahrosi orqali Xotanga,undan Yorkentga kelib, Pomir to'g'i orqali 

Vaxonga, undan Baqtriyaning bosh shahri Zariasp[Balx]ga kelgan. Balxda yo'l yana uch 

tarmoqqa ajraladi, G'arbiy tarmog'i Marvga, Janubiy tarmog'i Hindistonga, shimoliy tarmog;i 

Termiz orqali Darband, Nautak, Samarqandga qarab ketadi. Ipak yo'lining shimoli-g‘arbiy 

tarmog‘i esa Dunxuandan Bami, Kuchi, Turfan, orqali Tarim vohasigaQashqarga boradi. U 

yerdan Toshqo'rg'on orqali O'zgan, O'sh, Quva, Axsikent, Popga, undan Asht dashti orqali 

Xo'jand, Zomin, Jizzaxga, so'ngra Samarqandda Nautak yo'li bilan birlashadi. Yo'l 

Samarqanddan G'arbga Dobusiyaga, Malik cho'l orqali Buxoro va Romitanga, undan Varaxsha 

orqali Boykent va Farg'onaga borib, Amul shahriga o'tadi. Amulda Marvdan Urganch tomon 

Amu bo'ylab ketayotgan yo'lga qo'shilgan.1 

 Buyuk Ipak yoʻlining Xitoydan Oʻrta Osiyoga keluvchi yoʻnalishida dastlabki hudud sifatida 

Fargʻona vodiysi muhim oʻrin tutgan edi. Ushbu hudud orqali oʻtgan tranzit savdo yoʻllari  

yoʻnalishlari boʻyicha keyingi yillarda koʻplab yangi maʼlumotlar paydo boʻldiki, ularning 

tahlillariga asoslanib Fargʻona vodiysidagi yirik shaharlarning bu transmintaqaviy aloqa yoʻli 

yoʻnalishlarida tutgan oʻrni va ahamiyati hamda bu davr Fargʻona davlatchiligi rivoji haqida 

muhim xulosalar chiqarish mumkin. Xitoy manbalarining maʼlumot berishicha, bu davrda 

Davan davlatida 70 dan ortiq shaharlar mavjud boʻlib, ular Buyuk Ipak yoʻli yoʻnalishlarida 

joylashgan edi, ular bilan mahalliy ahamiyatga molik yoʻllar orqali bogʻlangan edi. Bu 

shaharlar Buyuk Ipak yoʻli shakllangan dastlabki davrlardan boshlab Fargʻona vodiysining 

muhim iqtisodiy va madaniy markazlari, ayrimlari (Ershi, Shoʻrabashat) esa siyosiy-maʼmuriy 

markazlar sifatida mintaqaning ichki va tashqi aloqalarida faol ishtirok etib kelgan. Buyuk 

Ipak yoʻlining Fargʻona vodiysi shaharlari orqali oʻtgan asosiy yoʻnalishlari Asht dashtlari 

orqali Xoʻjandga, Eski Chotqol togʻlaridagi Qamchiq va Rezak dovonlari orqali Choch vohasiga 

olib kelgan. Bu yoʻllar Ohangaron va Chirchiq daryosi vodiylaridagi shaharlar va makonlar 

orqali Sirdaryodagi muhim kechuvlar tomonga yoʻnalgan.2 

 Tadqiqotchilarning fikrlariga koʻra, mil.avv. III—II asrlarda Toshkent vohasida keyingi 

davrlar uchun ham katta ahamiyatga ega boʻlgan ijtimoiy-iqtisodiy oʻzgarishlar boʻlib oʻtadi va 

bu jarayonda aloqa yoʻllarining ahamiyati ulkan boʻldi. Bu holat birinchi galda, vohaning 

qudrati Qangʻ davlati shakllangan hudud sifatidagi oʻrni bilan hamda qadimgi shaharlarning 

paydo boʻlishi va ularning ijtimoiy-iqtisodiy, maʼmuriy-siyosiy ahamiyati oshib borishi bilan 

izohlanadi. Toshkent vohasidagi qadimgi shaharlarning Sirdaryoning oʻng qirgʻoq 

hududlarida, Ohangaron va Chirchiqning quyi oqimlarida shakllanganligidan xulosa chiqargan 

ayrim tadqiqotchilar vohada urbanizatsiya jarayonlari boshlanishida qoʻshni Sugʻdning taʼsiri 

katta boʻlgan deb hisoblaydilar. Oʻz navbatida Oʻrta Osiyoning bu ikki tarixiy-madaniy 

viloyatlari oʻrtasidagi qizgʻin iqtisodiy-madaniy munosabatlar xamda vohani Sugʻdiyona bilan 

bogʻlovchi aloqa yoʻllari jadal faoliyat koʻrsatganligi taʼkidlanadi. Ustrushona va Toshkent 

vohasidan Zomin va Jizzax orqali kelgan savdo yoʻli Sugʻdiyonaning poytaxti Afrosiyob 

(Samarqand)ga olib kelgan. Bu shaharning oʻsha davr Oʻrta Osiyoning ichki va tashqi iqtisodiy 

va madaniy aloqalarida muhim oʻrin tutgan yirik savdo yoʻllari chorraxasida joylashganligini 

alohida taʼkidlash lozimdir. Afrosiyobdan Amudaryo kechuvlariga tomon ketuvchi yoʻllar bu 

davrda Janubiy Soʻgʻd, hozirgi Qashqadaryo viloyati hududlari orqali oʻtgan. Kesh (Uzunqir), 

Nikshapa (Yerqo‘rgʻon), Naxshab kabi yirik shaharlar vohaning ichki va tashqi iqtisodiy-

madaniy aloqalarida muhim ahamiyatga ega boʻlgan.3 

Sugʻdiyonadagi yoʻllar Buyuk Ipak yoʻli shakllanib, mintaqaning tashqi iqtisodiy aloqalari 

rivojlanib borishiga mos ravishda kengayib boradi. Samarqanddan quyi Qashqadaryo vohasi 

orqali Amudaryoning oʻrta oqimidagi kechuvlarga olib chiquvchi yoʻllar Sugʻdiyonaning 

mintaqaviy ahamiyatga ega karvon yoʻllari edi. Bu davr Zarafshon daryosining quyi qismiga, 

Buxoro vohasiga chiquvchi yoʻllarda ham qizg‘in aloqalar davom etgan. Bu davr Xorazm 

vohasidagi asosiy punktlar – shaharlar, qalʼalar, qoʻrgʻonlar Amudaryoning quyi oqimidan 

daryoning har ikkala qirgʻogʻiga chiqilgan yirik kanallar boʻylab joylashgan edi. Surxon 

vohasida (Shimoliy Baqtriya) mintaqaviy ahamiyatga ega boʻlgan yoʻllar bilan bogʻlangan 

Termiz shahri alohida ahamiyatga ega. Amudaryodan kechuv joyida joylashgan bu koʻhna 

shahar mintaqaning markaziy hududlarini Shimoliy Afgʻoniston va Hindiston shaharlari bilan 

bogʻlaydigan muhim xalqaro savdo-tranzit yoʻli ustida edi. Undan tashqari bu shahar 

Amudaryo suv yoʻlidagi muhim punktlarga egaligi bilan ham boshqa shaharlardan ajralib 

 turadi. Ipak yoʻlining Buxoroga kelgan tarmogʻi ikkiga boʻlingan. Bu tarmoqning janubiy 

yoʻnalishi Buxoro-Qarshi-Guzor-Kesh-Termiz orqali Hindistonga oʻtib ketgan.4 

Nishopurdagi tarmoqlaridan biri Tehron-Qazvin-Hamadon-Bagʻdod-Palmira yoʻnalishi 

boʻylab Oʻrta Yer dengizi boʻyidagi Tir shahrigacha choʻzilgan. Umuman olganda Buyuk Ipak 

yoʻlining janubiy tarmogʻi Oʻzgan orqali Oʻshga oʻtib, Quva-Margʻilon-Qoʻqon orqali Xoʻjand, 

Samarqand, Buxoroga oʻtgan. Shimoliy yoʻnalishi esa Xazar xoqonligi va Bulgʻor davlati orqali 

Kiyev Rusi va Yevropa mamlakatlariga borib, bu tarmoq VI asrdan boshlab rivojlana 

boshlagan. Yuqorida taʼkidlaganimizdek, Ipak yoʻlining asosiy karvon yoʻllaridan tashqari 

ichki savdo yoʻllari ham mavjud edi. Agar geografik xaritaga eʼtibor beradigan boʻlsak, Oʻrta 

Osiyoni qadimgi sivilizatsiyalar oʻzaro aloqalar tizimining markazida joylashganligini 

kuzatishimiz mumkin. Aynan mana shunday geografik joylashuv tufayli qadimgi Oʻrta Osiyoda 

muhim etnik jarayonlar (hindevropa, hinderoniy, turklarning ko‘chishi, koʻchmanchilar 

migratsiyasi) boʻlib oʻtishiga, madaniyatlarning oʻzaro taʼsir doirasi faollashuviga keng 

imkoniyatlar yaratildi. Buyuk Ipak yoʻli boʻylab keng miqyosdagi savdo-sotiq jarayonlari boʻlib 

oʻtdi, diplomatik shartnomalar hamda harbiy ittifoqlar tuzildi. Osiyoning ichkarisiga va Uzoq 

Sharqqa harfiy yozuv va dunyo dinlarining (buddaviylik, xristianlik, zardushtiylik, moniy, 

islom) yoyilishida Oʻrta Osiyo xalqlari ulkan hissa qoʻshdilar.5  

Buyuk Ipak yoʻli faqat karvon yoʻli boʻlibgina qolmasdan, Yevrosiyo xalqlari sivilizatsiyasida, 

jumladan, oʻzbek xalqi davlatchiligi rivoji hamda boshqaruv tizimining takomillashuvida, 

shaharlar va madaniyatlar taraqqiyoti tarixida oʻchmas iz qoldirgan jarayondir. Oʻrta Osiyo 

hududlari orqali oʻtgan qadimgi savdo karvon yoʻllari oʻrta asrlar davrida ham ichki va tashqi 

xalqaro iqtisodiy, madaniy va diplomatik aloqalarda muhim ahamiyatga ega boʻldi. Ilk oʻrta 

asrlarda soʻgʻdlar, rivojlangan oʻrta asrlarda Movarounnahr va xorazmliklar, soʻnggi oʻrta 

asrlarda buxoroliklar va xivaliklar xalqaro aloqalarda katta oʻrin tutib, turli hududlar 

xalqlarini oʻzaro bogʻlashda asosiy vositachi boʻlgan edilar. Milodning III asrning ikkinchi 

yarmi - IV asrda Oʻrta Osiyoning oʻtroq dehqonchilik vohalariga koʻchmanchi xalqlar - 

kidariylar, xioniylar va eftaliylar bostirib kiradilar. Buning natijasida koʻchmanchi va oʻtroq 

xalqlar oʻrtasida qonli urushlar boshlanib etnik hududlar oʻzgaradi, eski sulolalar inqirozga 

uchrab yangilari paydo boʻladi, madaniyatlar oʻzgarib, yangi ijtimoiy-iqtisodiy tuzum paydo 

boʻladi. Yuzaga kelgan vaziyat, geosiyosiy oʻzgarishlar Buyuk Ipak yoʻlidagi savdo 

jarayonlariga, Gʻarb va Yaqin hamda Uzoq Sharq mamlakatlari oʻrtasidagi madaniy va 

diplomatik munosabatlarga oʻz taʼsirini oʻtkazmasdan qolmadi. Oʻz ahamiyatini yoʻqota 

boshlagan yoʻllar oʻrniga mavjud ijtimoiy-siyosiy vaziyatga bogʻliq holda xalqaro tranzit aloqa 

yoʻllarining yangi tarmoqlari vujudga kela boshlaydi.6 

 Maʼlumki, XV asrning oxirlarida yuz bergan buyuk geografik kashfiyotlar natijasida xalqaro 

dengiz yoʻllarining ochilishi tufayli Yevropa va Osiyo davlatlarining koʻpchiligi hayotida, 

xalqaro aloqalar va savdo yoʻllari tizimida keskin oʻzgarishlar roʻy bera boshladi. Undan 

tashqari XV-XVI asrlarda Usmonli turklarning istilolari ham G‘arbiy Yevropa xalqlari bilan 

Markaziy Osiyo oʻrtasida mavjud azaliy aloqa yoʻllari yoʻnalishlarining oʻzgarishiga olib keldi. 

Natijada, ulkan hududlarni qamrab olgan Buyuk Ipak yoʻli XVI asrdan boshlab oʻz ahamiyatini 

yoʻqota boshladi. Bu holat birinchi navbatda Buyuk geografik kashfiyotlar tufayli Gʻarbiy 

Yevropadan Xitoy va Hindistonga olib boruvchi dengiz yoʻllarining ochilishi va ulardan izchil 

foydalanishning boshlanishi bilan bogʻliq boʻlsa, ikkinchidan, bu davrda Oʻrta Osiyoda 

 boshlangan oʻzaro sulolaviy kurashlar markaziy davlat xokimiyatining zaiflashuviga, karvon 

yoʻllari xavfsizligining toʻliq taʼminlanmaganligiga olib keldi. Natijada asrlar davomida Sharq 

va Gʻarb dunyosini bogʻlab turgan Buyuk Ipak yoʻli inqirozga uchradi. Xulosa qilib, shuni 

aytishimiz mumkinki, Mil. avv.1 ming yillikning oxiri milodiy I ming yillikning boshlariga kelib 

Tinch okeanidan Atlantika okeaniga qadar cho'zilgan ulkan geografik hudud madaniyati 

yuksak rivojlangan sivilizatsiyalarning yagona tizimiga birlashadi. Bu hududda joylashgan 

davlatlar Xitoydagi Xan saltanati, Kushon podsholigi, Qang' davlati, Parfiya davlati, Rim 

saltanatining chegaralari bir-biriga tutash edi. Ushbu zabardast saltanatlar va sivilizatsiyalar 

markazlari insoniyat tarixidan birinchi bo'lib “Buyuk ipak yo'li” deb nomlanuvchi bir yo’l bilan 

bog'landilar. 7 

Umumiy uzunligi 12 ming km bolib, Xitoydan O’rta Yer dengizining shimoliy qirg’oqlariga 

qadar cho’zilgan bu yo’l orqali ko'pgina xalqlar va elatlar turli tomonlama munosabatlar 

o'rnatdilar. Podsholarning o’zaro elchilar yuborishlari, bir-birlariga har xil sovg’alar in'om 

etishlari an‘anaga aylandi. Sharq bilan G’arb madaniyatining bir-biriga ta‘siri kuchaydi. O’sha 

davrdagi ko’plab 21 madaniy o’xshashliklar ham shu tufayli yuzaga keldi.Buyuk ipak yo‘li 

orqali nafaqat savdo karvonlari, balki xalqlarning erishgan madaniy yutuqlari, ma‘naviy 

qadriyatlari, diniy g‘oyalari ham jahonga tarqalib borar edi. Buddizm Kushan davlatidagi 

boshqa dinlar bilan birga hukm surgan bo‘lib, bu yerdan to Xitoygacha tarqalgan. Eramizning 

birinchi asrlarida Kichik Osiyodan bu yerga xristianlik dini kelib yetgan. Arab xalifaligining 

qattiqqo‘l harbiy navkarlari VII asrda islom ta‘limotini olib kelganlar. Savdogarlar va 

targ‘ibotchilarning o‘tkazgan yo‘llari bo‘ylab mo‘g‘ullar sahrolaridan Yevropa tekisliklarigacha 

Chingizxon sahroyi bosqinchilari quyundek o‘tgan. Buyuk Ipak yo‘lining qoq yuragi bo‘lgan 

Samarqand shahridan o‘rta asrlardagi Sharqning buyuk sarkardasi Amir Temur o‘z 

yurishlarini boshlab, zafar quchar edi. Bundan tashqari, karvon yo‘llaridan asrlar bo‘yi 

allomalar, tadqiqotchilar ham sayohat qilar edi. Xitoy ruhoniysi Syuan Tszyan va venetsiyalik 

savdogar Marko Polo, arab sayohatchisi – savdogar Ahmad ibn Fadlan va bavariyalik sarkor 

Shiltberger, vengriyalik tadqiqotchi Arminiy Vamberi hamda shvetsiyalik geograf Sven Xedin, 

rus olimi Aleksey Fedchenko va frantsiyalik jurnalist ayoli Ella Mayyar, amerikalik geolog olim 

Rafael Pampelli va frantsiyalik sayohatchi Jozef Martenlarning yo‘lda qayd etgan yozuvlari va 

ilmiy asarlaridan biz Buyuk Ipak yo‘li bo‘ylab yotgan mamlakatlarda yashagan xalqlarning 

tarixini, ularning urf-odatlari va an‘analarini bilib oldik. Sharq va G‘arbni o‘zaro bog‘lagan bu 

beqiyos buyuk yo‘lni bunyod etgan xalqlarning tirik bir xotirasi qadimiy O‘zbekiston 

shaharlari Samarqand, Buxoro, Xiva, Shahrisabz, Termiz, Toshkent shaharlari bo‘lib, ularning 

me‘morchilik yodgorliklari Buyuk Ipak yo‘lining ko‘p asrlik tarixini o‘zida mujassam etadi.8 

Xulosa 

 Buyuk ipak yo‘lini o‘rganish va qayta tiklashda O‘zbekiston rahbariyati ham alohida e’tibor 

qaratmoqda. Chunonchi, respublikamiz hududlarida uyushtirilgan ekspeditsiyalar natijasida 

ko‘pgina tarixiy-madaniy obidalar o‘rganildi. Qadimgi yo‘llar va yo‘nalishlar aniqlandi, milliy-

ma’naviy boyligimiz hamda an’analarimiz o‘rgandi. Samarqandda Markaziy Osiyo tadqiqotlari 

Xalqaro Instituti ochilgan bo‘lib, uning asosiy yo‘nalishlaridan biri Buyuk ipak yo‘li va uning 

bo‘ylarida joylashgan shaharlarni o‘rganishdir. 

